
Ilmahayga sidaan ugu caawin karaa Xisaabta?  
Talooyinka Qoysaska baranaya Luqadda Ingiriiska

Waalidiinta iyo daryeelayaasha carruurtu waxay qayb muhiim ah u yihiin sidii ay carruurtoodu ugu caawin lahaayeen inay ku guuleystaan dugsiyada. Way caddahay markaad xiiseyneyso inaad dhiirrigeliso waxbarashada, maaddaday doonto ha ahaatee, habdhaqankaagu wuxuu saameyn weyn ku yeeshaa guusha ilmahaaga ee waxbarasho. Tani waa mid run ah khaas ahaan maaddada xisaabta. Ka qaybgalka waalidiinta iyo daryeelayaasha ee waxbarashada xisaabta, waxay u muujineysaa carruurta in dadka qaangaarka ah ee iyaga haya ay si weyn u qiimeeyaan waxa ay carruurtu sameyneyso ama baraneyso, isla markaana qiimeyn weyn siinayaan waxbarasho tayo wanaagsan. Waalidiinta iyo daryeelayaashu waxay door muhiim ah uga jiraan sidii carruurtoodu ay u arki lahayd faa’iidada ku jirta xisaabta noloshooda… iyo in xisaabta maalin walba soo wajahaysa ay tahay mid xiiso leh. Xusuusnow, waxaad tahay ilmahaaga macallinkiisa koowaad ee xisaabta. Sidaad hoos ku arki kartana, dhab ahaantii ilmahaaga waxaad ku kaalmeyn kartaa inuu ku guuleysto xisaabta. 
 
Isticmaal Luqaddaada hooyo:
Haddii adiga iyo ilmahaagu kalsooni ku qabtaan luqad kale oo aan ahayn af Ingiriis, isticmaala. Ilmahaagu wuxuu ku fahmi ogyahay xisaabta luqadda uu hore si fiican u yaqiinnay. Haddii ilmahaagu ku fahmayaan astaamaha xisaabta luqaddooda hooyo si sahlan ayey ugu wareejin karaan aqoontaas iyo fahamkaas luqadda Ingiriiska.. 

Ka hadalka iyo xallinta xujjooyinka xisaabta ee luqaddaada koowaad waxaa dheer,  inaad sameyso  eray-bixin  xisaab oo ah luqaddaada hooyo iyo af Ingiriis. Google Translate ama qaamuus labo luqadood ah ayaad u adeegsan kartaa arrintaas. 

Tusaale ahaan:
	English 
	Soomaali
	Masawir/Calaamad

	Adding
	ku dar
	· 

	Subtracting
	ka gooy
	·  




Hanweynow:
Dhiso hab iyo dhaqan wanaag weyn oo ku wajahan xisaabta. Ilmuhu markay wanaag ka dareensan yihiin xisaabta kuna guuleysan karaan, waxay aad ugu badan tahay shaqada xisaabta inay sii wadaan ama xujadii xisaabta xalliyaan.  Ilmaha rumeysan in xisaabtu muhiim u tahay mustaqbalkooda waxay ku adkeystaan inay bartaan xisaabta.   

Isticmaal erayo ammaan ah sida “waxaan ku faraxsanahay inaad baratay taas” ama “Runtii waxaan jecleystay sida aad uga fikirtay su’aashaan ”. Markay kuu sheegaan in wax ku adkaadeen, qalad sameeyeen, u sheeg: “Taasi waa arrin cajiib ah, maskaxdaadu way koreysaa!” dabacsanaan muuji, haddii aad ilmahaaga ku aragtid niyad jabna, xasuusi wixii ay hore u barteen ama ku guuleysteen, sida barashadii bushkaleeti wadidda.



Dhiiri-gelin:
Waad ku dhiiri-gelin kartaa ilmahaaga barashada xisaabta adigoo ku kaalmeynayaa ilmahaaga sameynta xisaabta shaqo-guri. Sameynta waqti shaqo-guri oo go’an oo joogto ah. Sameyso qalab shaqo-guri adigoo meel ku ururinaya qalabka xisaabta sida qalimaanta, mastaradaha, xisaabiyayaasha (digirta ama kuusha) maqasyada, iyo warqadaha. 

Ku billow shaqo u sahlan ilmahaaga oo ku habboon heerkiisa faham ee xisaabeed. Guulaha hore oo uu ka gaaro xallinta xujjooyinka xisaabta waxay xoojinayaan kalsoonida ilmahaaga. Si tartiib tartiib ah ugu gudub shaqooyin xisaab oo wax yar uga dag ilmahaaga kuwii hore. 

Xisaabta iyo nolol maalmeedka:
Ku caawi ilmahaaga inuu u arko xisaabta inay tahay mid ka mid ah nolol maalmeedka, dhisayana jacaylka uu ilmuhu u qabo cayaaraha kompuutarka. Iskuday kuwo soo socda.:

1. Cayaaro kompuyuutar oo xisaab ah, xujooyin ku tusin kara in xisaabtu madadaalo tahay! Cayaar cayaaro sida turub, laadhuu, dubnad, bakamoon, iyo inaad ilmahaaga la dhisto afargeeska la isi saaro.  
2. Weydii ilmahaagu inuu tiriyo alaabo guriga taal taal. “waxaan is weydiinayaa meeqa kursi ayaa taal miiska hareerihiisa? Qolkaan gudihisa? Ama guriga gudahiisa?” tiri dariishadaha,  daare/damiyaha korontada, nalalka ama sariiraha. Waxaad diiwaangelin kartaa “meeqa” adigoo isticmaalaya iskudhafka tirooyin iyo masawirro.
3. Xisaabta dukaanka adeegga cuntada- Markaad adeeganeysid, u ogolow ilmahaagu inuu xisaabiyo qarashka tirada guud ee aad bixineysaan, iyadoo wiilkaagu/gabartaadu isticmaalayaan ascaarta alaabta  kor ama hoos loo buuxshay. Ku xujeey lacagta aad ku adeeganeysaan ineysan ka badnaan tiro go’an. 
4. Ilmahaagu wuxuu ku arki karaa astaamo xisaabeed dharka, derbiyada, marmarka, alaabo alaabeyda, geedaha dhexdooda iyo ubaxa. Ku dhiirageli ilmahaaga inuu sharraxaad ka bixiyo astaamaha xisaabeed ee uu arkayo. Ha isku dayo ilmahaagu inuu sharraxaad ka bixiyo astaamaha xisaabeed ee soo noqnoqonaya.
Tixraacyo: 
Xanaanada carruurta ilaa fasalka 6aad, Tusmo loogu talogalay waalidiinta ilmahooda  ka caawinaya xisaabta  http://www.ontariodirectors.ca/parent_engagement-math/en/

Ku dhiiragelinta ilmahaaga inuu barto oo jeclaado xisaabta, K - Fasalka 8aad
http://www.edu.gov.on.ca/eng/literacynumeracy/parentGuideNumEn.pdf
Ilo internetka ah:
	Wasaaradda waxbarashada Ministry of Education, Talooyin 15 warqadood oo ku qoran luqado kala duwan xisaabna ka mid tahay.
http://www.edu.gov.on.ca/eng/parents/multiLanguages.htm
	Xanaanada carruurta ilaa fasalka 6aad, Tusmo loogu talogalay waalidiinta ilmahooda  ka caawinaya xisaabta  , http://www.edu.gov.on.ca/eng/literacynumeracy/parentGuideNumEn.pdf
	Mathies – Bog loogu talo galay ardayda dugsiyada sare iyo waalidiintooda. http://oame.on.ca/mathies/

	Qoyska xisaabta Kanada familymathcanada.org
	Qaamuus xisaab oo internetka ku jira
http://www.amathsdictionaryforkids.com/dictionary.html
	TVOKids – ilo kugu kaalmeynaya waxbarashada hoyga 
http://homeworkzone.tvokids.com/hwz/math

	Sumdog     https://www.sumdog.com/
	Prodigy   https://www.prodigygame.com/
	Kahoot   
https://kahoot.it/

